
Inatsisartut suleriaasiat § 32 naapertorlugu aalajangiiffigisassatut oqaluuserisassatut siunnersuut.

Aningaasanoorutinik  pinnguaatinik  pinnguarnermik  pinngitsoorinnissinnaanngitsut 
(ludomani)  pinaveersaartitsinermut  katsorsaanermillu  suliaqarnermut  ilanngullugit 
katsorsaarneqarsinnaalernissaat  pillugu  Naalakkersuisut  aningaasaliissuteqarnissamik 
suliaqaqqullugit peqquneqarnissaannik inatsisartut aalajangiiffigissassaattut siunnersuut.
(Inatsisartunut ilaasortaq Ruth Heilmann, Siumut)

Tunngavilersuut:
Nunatsinni  aningaasanoorutinik  pinnguaatinik  pinnguarneq  annertusiartorpoq. 
Aningaasanoorutinik  pinnguaatinik  eqquiniarluni  pinnguarneq  assut  ajornartorsiutaasoq 
oqaatigineqartuartoq  iliuuseqarfigisariaqarpoq.  Pinnguaatinik  atuinermik 
pinngitsuuisinnaajunnaarneq  aamma  nappaatitut  isigineqartoq  oqaatigineqartarpoq.  Nappaatitut 
nalilerneqartarmat  taava  katsorsaaneq  aqqutigalugu  ajorunnaarsinneqarsinnaasutut  ilisimasallit 
oqaatigisareerpaat.  Kisiannilu   nunatsini  maanna  Namminersortumut  pinaveersaartitsinermi 
suliassanut ilaatinneqanngimmat qanoq iliuuseqarnissamut aallartitsisoqarsinnaasarsimanngilaq.

Ludomani  pillugu  katsorsaasalernissaq  pisariaqarpoq.  Taamatut  uerisoorsimasut  ilaqutariit 
akornanni  ajornartorsiutinik  pilersitsisarpoq,  ilaqutariit  pissaqarniarnerannut  akilersugassanut 
kinguartooruteqartarnermut  assigisaannillu  ajornartorsiuteqalernermut.  Taamaattumik 
iliuuseqarfigissallugu pisariaqarluinnarpoq.

